
Cadangan untuk mengubal OSHMS-01-02 -Garis Panduan Pengurusan Jawatankuasa 
Keselamatan dan Kesihatan Pekerjaan JKK terutamanya sub-seksyen 5.11. Struktur. 
Menurut struktur Jawatankuasa Keselamatan dan Kesihatan Peringkat PTj/ Fakulti yang 
dicadangkan dalam OSHMS-01-02 ini, wakil pekerja hanya terdiri daripada Staf
Teknikal / Makmal dan Staf Pelaksana. Memandang kepada struktur sediada selepas 
penstrukturan dan aktiviti yang dijalankan terutamanya PnP, pensyarah atau PLV (di program 
pengajian diploma) telah melibatkan diri secara langsung dengan aktiviti makmal/bengkel 
tanpa bantuan staf teknikal. Dicadangkan wakil pekerja ini dibuka juga kepada pensyarah 
dan PLV yang tidak terlibat dengan sebarang penghasilan polisi dalam PTj. 

Cadangan agar perpustakaan atau COSHE membeli dan menyimpan dokumen seperti akta, 
standard atau peraturan yang berkaitan dengan pengurusan KKP. Dokumen ini perlu 
dikemaskini apabila terdapat edisi baharu. Ia penting untuk dijadikan sebagai rujukan 
kepada pengurus PTj yang bukan full time atau mempunyai ilmu KKP untuk melakukan 
rujukan kepada sesuatu keputusan. Kadang-kala kami sebagi pengurus KP pun tak tahu 
bahawa terdapat versi baharu, perubahan tertentu, atau keperluan baharu.

Cadangan untuk menambahkan seorang perekod seperti yang dicadangkan oleh 
penceramah (wakil bomba) semasa taklimat pencegahan kebakaran pada 21 Mac 2025. 
Berdasarkan pengalaman kebakaran di bangunan FKTM (bilik pensyarah FKTEN di tingkat 
3), perlunya ada seorang pembantu kepada komander insiden untuk mencatatkan kronologi 
kecemasan.

Cadangan untuk menghadkan tempoh kumulatif perlantikan pengurus dan penyelaras 
dalam pengurusan KKP kepada 2 atau 3 lantikan secara maksimum. Ia bertujuan untuk 
memberi peluang kepada yang dilantik untuk menguasai ilmu baharu atau kemahiran 
baharu. Selain itu, ia memberi peluang kepada yang lain untuk memahami KKP.

Cadangan untuk menyediakan satu perwakilan pelajar ke pengurusan KKP seperti wakil 
pekerja. Perwakilan pelajar ini diberikan kepada samada wakil fakulti di MPP atau wakil 
pelajar dalam persatuan pelajar di fakulti seperti METSS di FKTM. Hal ini dapat 
membincangkan isu-isu KKP yang berlaku di kalangan pelajar. Sebarang pendekatan baharu 
pengurusan KKP, perwakilan pelajar boleh bantu sampaikan atau membuat penerangan 
kepada pelajar dalam fakulti (sebagai saluran tambahan).

